
     REPUBLIKA E KOSOVËS                   

     KUVENDI I KOMUNËS - SHTIME

   Komiteti për Komunitete

    Nr.01-060/01-16248/19 datë:17.06.2019
Npi – 01/204   datë: 20.06.2019
Duke u bazuar në nenin 49 dhe 53 të Ligjit për Vetëqeverisjen Lokale, Nr. 03/L-040, si dhe në bazë të nenit 3.7 të Rregullores të Punës së Kuvendit dhe Komiteteve 01Nr.06/2005-43, Komiteti për Komunitete për mbledhjen e mbajtur më: 20.06.2019 nxjerr këtë:
E K S T R A K T

P R O C E S V E R B A L

I MBLEDHJES SË - VI - TË KOMITETIT PËR KOMUNITETE

E mbajtur më: 20.06.2019 (e enjte) në ora 14.00 h. në sallën Nr.01.
Në mbledhje përveç anëtarëve të Komitetit për Komunitete siç janë: Rrahman Kadrija, Fatmire Ferati, Muhamet Ademaj, Diarta Vishesella, Xhevahire Ramadani, Ruzhdi Brahimi dhe Arton Demiri, kanë marrë pjesë edhe Zyrtarët kryesor financiar, z.Jetush Rrafshi dhe znj.Ardita Ndrecaj; Nga ZKKK-ja z.Ibrahim Demiri; Nga UNMIK-u z.Nevzat Qorrolli dhe z.Xhavit Fejza; Zyrtari për të drejtat e njeriut, z.Reshat Gashi; Praktikanti në zyrën e Kuvendit, z.Albion Rushiti; Përfaqësuesit e KFOR-it me përkthyesin; Nga OSBE-ja z.Muharrem Haziri. Mbledhjen e hapi Kryesuesi i Komitetit z.Rrahman Kadrija, i cili pasi përshëndeti të gjithë të pranishmit, konstatoi Kuorumin prej 7 anëtarëve për të vazhduar me mbledhjen Komitetit. Për këtë mbledhje kemi propozuar këtë:

REND  DITE

1. Shqyrtimi i Ekstrakt procesverbalit nga mbledhja e kaluar më 29.05.2019,

2. Draft – Korniza Afatmesme Buxhetore Komunale 2020-2022,
3. Informatë nga DKA për regjistrimin e nxënësve në shkolla fillore dhe të mesme, dhe braktisja nga shkolla e nxënësve të komunitetit Rom, Ashkali dhe Shqiptar,
4. Informatë nga ZKKK-ë  për aktivitetet mujore,
5. Të ndryshme. 
Kryesuesi, z.Rrahman Kadrija; Hapi diskutimin për rendin e ditës.

z.Muhamet Ademaj; A e kemi drejtorin prezent për sa i përket pikës 3 të rendit të ditës.
Kryesuesi, z.Rrahman Kadrija; Konstatoi kuorumin prej 7 anëtarëve dhe sqaroi se ftesat ju kanë shkuar të gjithëve këtë e konfirmon edhe sekretaria. Mirëpo është çështje e secilit drejtor veç e veç se a marrin pjesë  në mbledhje apo jo.
*Komiteti për Komunitete, unanimisht aprovoi Rendin e Ditës.
Pika 1

Shqyrtimi i Ekstrakt procesverbalit nga mbledhja e kaluar më 29.05.2019
Kryesuesi, z.Rrahman Kadrija; Hapi diskutimin për këtë pikë.
* Komiteti për Komunitete, unanimisht aprovoi Shqyrtimin e Ekstrakt procesverbalit nga mbledhja e kaluar më 29.05.2019.
Pika 2

Draft – Korniza Afatmesme Buxhetore Komunale 2020-2022
Kryesuesi, z.Rrahman Kadrija; Për prezantimin e kësaj pike fjalën ja dha Jetush Rrafshit.

z.Jetush Rrafshi, zyrtar kryesor financiar; Përshëndetje, sa i përket KAB-it ne e kemi nxjerr në diskutim publik sipas vendimit të Kuvendit. E kam thënë edhe në KPF se kërkesat është mirë që të adresohen në drejtoritë përkatëse, ndërsa në rastin e juaj në ZKKK-në, dhe kur do të diskutojmë për buxhetin kërkesat do të arsyetohen në Kuvend. Ky është dokument strategjik me të cilin caktohen kulmet e shpenzimeve buxhetore. E veçoj kategorinë e programit buxhetor që e ndajmë për zyrën për Komunitete, shuma është 6,500 €.  Me këtë buxhet është planifikuar që të plotësohen sa do pak kërkesat e Komunitetit pakicë. Unë nuk do ta zgjati më shumë por nëse ka pyetje do të jem në dispozicion për përgjigje. 
z.Arton Demiri; Përshëndetje, unë kisha pas dëshirë me e bërë një kërkesë për sa i përket ndriçimit dhe ujësjellësit në rrugën “Eqrem Çabej”.
z.Jetush Rrafshi, zyrtar kryesor financiar; Unë thash pak më herët se kërkesat specifike mund ti bëni në drejtorit përkatëse dhe ne pastaj i marrim nga drejtoria për ti futur në dokumentin qoftë të KAB-it ose të buxhetit.

Kryesuesi, z.Rrahman Kadrija; Unë po ndërlidhem me diskutimin e Artonit ku kemi që pjesë të rrugëve kanë mbetur pa u asfaltuar siç janë p.sh rruga “Smajl Gorani”- Davidoc edhe dy rrugë të tjera që i ka përmendur Ruzhdiu. Kërkojmë që këtë vit me mund me i ngritë subvencionet për Komunitete edhe për 2,000€. 
z.Ibrahim Demiri, Përgjegjës i ZKKK; Përshëndetje, unë duhet të them se jemi ndër komunat me rralla që kemi të ndarë buxhet për Komunitete, në shumicën e Komunave nuk kanë të ndarë buxhet. Unë nuk jam i mendimit që ne vetëm duhet të kërkojmë buxhet. Edhe te projektet në lagjet e Komuniteteve po ashtu jemi më të mirët. Rruga në Gjyrkoc është paraparë të bëhet në vitin 2020. Pajtohem që edhe në Shtime i kemi disa rrugica të pa  asfaltuara, por jam i bindur se edhe ato do të kryhen.
z.Muhamet Ademaj; Sa i përket KAB-it 2020-2022 si dokument strategjik që është ka shkuar për diskutim publik. Në diskutimin publik shumë pak qytetarë po marrin pjesë, unë mendoj se për këtë çështje duhet të punohet më shumë, sepse po e shohë se ka humbur interesimi për me dal e me debatuar për projektet konkrete të lagjeve të tyre.
z.Ruzhdi Brahimi; Përshëndetje, unë po i përmendi disa rrugë që duhet të asfaltohen siç janë : Rruga “Shote Galica”- 150m. Rruga “Tirana”- 100m. Ndërsa rruga “ Elmi Kamberi” është asfaltuar por nuk ka ndriçim.
z.Arton Demiri; Ne në rrugën “ Eqrem Qabej” nuk kemi ujë për pije, mendoj se kjo duhet me u marrë parasysh.

Kryesuesi, z.Rrahman Kadrija; Unë po e pyes zyrtarin për financa që me na sqaruar se a ka mundësi që këto kërkesa me u futë në KAB.

z.Jetush Rrafshi, zyrtar kryesor financiar; Në KAB kemi projekte infrastrukturore, ne e kemi lënë të hapur mundësin që kërkesat të shkojnë nëpërmjet DPUKGJ-së, me qëllim që këto projekte me u rregulluar dhe me futë si projekte  të kompletuara. Për këtë arsye nevojitet paraqitja e një  kërkese në drejtori sepse në KAB nuk mundemi me i marrë parasysh secilin rrugë ose rrugicë specifikisht. Sa i përket rritjes së subvencioneve për Komunitete, ne duhet me i marrë mjetet nga një pozicion tjetër sepse krejt atë kulm që e kemi pas e kemi shpërnda në projekte të veçanta sipas kërkesave të njësive kërkuese.
z.Ruzhdi Brahimi; Unë po ju kuptoj juve, mirëpo në këto projekte firmat nuk po e kryejnë punën si duhet. Po pyes se a ka në  Komunë komision që e kontrollon punën e këtyre kompanive.
z.Jetush Rrafshi, zyrtar kryesor financiar; Po, ka komision që merret me kontrollimin e punëve e që është në kuadër të DPUKGJ-së. 
z.Muhamet Ademaj; Artoni e ke një kërkesë për ujë, unë po pyes a e kanë të njëjtin problem edhe banorët afër tij apo e ka vetëm ky. Nëse problemi është për tërë lagjen unë mendoj se duhet me u fut në KAB.
znj.Fatmire Ferati; Përshëndetje, po lidhem te KAB-i, e kemi një përparësi sepse kemi një rritje prej 20% te projektet kapitale. Jo ndoshta direkt por në mënyrë indirekte në të gjitha projektet janë të përfshirë edhe komuniteti pakicë. Besoj se kur aprovohet buxheti do të merren parasysh kërkesat që u paraqitën e që u tha se do të shkojnë nëpërmjet drejtorisë. Unë e falënderoj zyrtarin kryesor financiar për prezantimin e KAB-it që vërtet ishte gjithëpërfshirës.

* Komiteti për Komunitete, unanimisht vendosi që t’i rekomandon Kuvendit të Komunës, aprovimin e Kornizës Afatmesme Buxhetore 2020-2022.
Pika 3

Informatë nga DKA për regjistrimin e nxënësve në shkolla fillore dhe të mesme, dhe braktisja nga shkolla e nxënësve të komunitetit Rom, Ashkali dhe Shqiptar

Kryesuesi, z.Rrahman Kadrija; Hapi diskutimin për këtë pikë.
znj.Diarta Vishesella; Përshëndetje, unë propozojë që këtë pikë me e shty për mbledhjen e radhës me arsyetimin se nuk është drejtori prezent.
z.Muhamet Ademaj; Unë qysh në fillim kërkova me e shty këtë pikë për shkak të mungesës së drejtorit.

* Komiteti për Komunitete, unanimisht vendosi me shty pikë e tretë, Informatë nga DKA për regjistrimin e nxënësve në shkolla fillore dhe të mesme, dhe braktisja nga shkolla e nxënësve të komunitetit Rom, Ashkali dhe Shqiptar për mbledhjen e radhës.

Pika 4
Informatë nga ZKKK-ë  për aktivitetet mujore
Kryesuesi, z.Rrahman Kadrija; Fjalën ja dha z.Ibrahim Demirit.
z.Ibrahim Demiri, Përgjegjës i ZKKK; Pasi përshëndeti të gjithë të pranishmit, prezantoi raportin e punës të ZKKK-së për muajin Qershor si vijon: 
Kthimi: Gjatë muajit  Qershor 2019, nuk ka pasur asnjë kërkesë për kthimin e të zhvendosurve nga rajoni. 
Riatdhesimi: Të riatdhesuar nuk ka pasur pasi që në ZKKK nuk është lajmëruar asnjë rast. Edhe në Sistemin e Menaxhimit të Rasteve nuk është evidentuar asnjë i riatdhesuar gjatë kësaj periudhe raportuese.
Aktivitetet për zbatimin e Planit Lokal të Veprimit për përfshirjen e komuniteteve rom dhe ashkali në komunën e Shtimes 2018-2021 dhe të Strategjisë së QRK-së për përfshirjen e komuniteteve Rom dhe Ashkali në Shoqërinë Kosovare 2017-2021.

Arsimi: Bazuar në Strategjinë dhe Planin e Veprimit, nga Drejtoria e Arsimit kemi kërkuar që  të aplikojë masa stimuluese për lehtësimin e regjistrimit dhe vijimit të fëmijëve rom dhe ashkali në arsimin e mesëm të lartë.
Shëndetësia dhe mirëqenia sociale: Në kuadër të bashkëpunimit me Qendrën për Punë Sociale, (QPS) jemi përherë në kontakt lidhur me kërkesat emergjente që na paraqiten në zyrën tonë, kryesisht për ndihma në ushqim dhe pako higjienike.
Banimi: Sa i përket sigurimit të banimit adekuat të qëndrueshëm për komunitetet rom dhe ashkali në përputhje me legjislacionin në fuqi, në kuadër të Marrëveshjes së Mirëkuptimit, të nënshkruara më datë 8.4.2019, nga Kryetari i Komunës-Shtime, z. Naim Ismajli  dhe Sekretari i Përgjithshëm i MPMS-së, z.Izedin Bytyqi  për realizimin e Projekteve: “ Projektet për Komunitetet e Grupit 6+ ” dhe  “Projektet për Komunitetet jo shumicë të cilët nuk janë pjesë e grupit 6+ dhe grupit të listës serbe” për  ndërtimin e 6 shtëpive me sipërfaqe 65m2 për komunitetin Ashkali dhe Rom, në komunën e Shtimes, jemi në pritje të një përgjigjeje për procedurat e mëtejme.
Kërkesat për riparim të shtëpive të cilat i ka dorëzuar Zyra Komunale për Komunitete dhe Kthim në MKK, për gjithsej 12 shtëpi. Është fjala për rastet që i kemi identifikuar bashkë me anëtarët e Komitetit për Komunitete me rastin e vizitës që e kemi realizuar në terren, në fshatin Vojnoc, Gjyrkovc dhe Shtime, jem në pritje të një përgjigjeje nga kjo ministri.

Vështrim i përgjithshëm i komuniteteve: ZKKK–ja gjatë këtij muaji ka pranuar 5  kërkesa individuale për ndihmë, të gjitha kërkesat i janë rekomanduar  Komisionit për  Shqyrtim dhe Vlerësim të Kërkesës/ave për Subvencione sipas Rregullores për ndarjen e Subvencioneve dhe Transfereve të Komunës- Shtime Nr.01-060/0124495/17.
Sa i përket Projektit për Stabilizimin e Komuniteteve III (EU-CSP III), projekt i cili financohet nga BE dhe menaxhohet nga Zyra e BE-së në Kosovë, të cilin e zbaton IOM-i, jemi në monitorim të përbashkët të përfituesve të mëhershëm.

Çështje të tjera dhe aktivitete: 
ZKKK-ja gjatë këtij muaji është përgjigjur  dhe ka marrë pjesë  në të gjitha takimet  dhe punëtoritë sipas ftesave. ZKKK (në kuadër të njësisë për përkthime) ka bërë përkthimin e të gjitha vendimeve të Kuvendit të Komunës nga mbledhja e fundit.

Buxheti: Këtë muaj ZKKK-ja, nga buxheti i vet-Subvencione,  ka shpenzuar 1050€ për pesë kërkesa të cekura më lartë.
ZKKK-ja, deri më tani, nga buxheti i planifikuar 6500€ - subvencione, ka shpenzuar 3050€ për entitete jopublike (kërkesa individuale).
z.Ruzhdi Brahimi; Faleminderit për Informatën. Sa i përket rindërtimit keni bërë anashkalime, te Dashnim Xhema, krejt Komisioni ka marrë iniciativë që me ju ndërtuar shtëpia. Te rindërtimet, Azemin Kadrija, Kryesues a po të takon me i futë krejt me mbiemër Kadria, këto sene nuk shkojnë kështu sepse duhet me e këqyr drejtësinë.
Kryesuesi, z.Rrahman Kadrija; I falënderoj anëtarët e KPK-së që kanë ardhur në teren. Ruzhdia ka fol dhe ka shpif nëpër fshat, kështu që nëse unë po gënjej, le ta thonë vetë anëtarët e Komitetit. 
Sekretaria e Kuvendit; Meqenëse anëtari i komitetit Ruzhdi Brahimi intervenon me zë të lartë pa ja dhënë fjalën Kryesuesi, nuk ka mundësi që në mënyrë të qartë të vazhdohet, prandaj një pjesë e diskutimeve që më shumë ka qenë dialog nuk është përfshirë në procesverbal.
z.Muhamet Ademaj; Kërkoj që gjërat të merren me gjakftohti të përkrahen kërkesat që më së shumti kanë nevojë. Dëshira është me përfituar ata që kanë nevojë më së shumti. Propozoj me e përfunduar mbledhjen meqenëse është ngitë pak tensioni.
z.Ibrahim Demiri, Përgjegjës i ZKKK; Asnjë vendim nuk është marrë në KPK, fillimisht është dal në teren për me pa se çka ka mundësi me u bë. Listën e ka përpiluar Qendra për Punë Sociale dhe Drejtoria.
Pika 6
Të ndryshme
Kryesuesi, z.Rrahman Kadrija; Hapi diskutimin për këtë pikë.
Pasi që diskutime tjera nuk kishte, Kryesuesi,  mbledhjen e përfundoi në ora 15.24 h.
        Procesmbajtës                                                                                        Kryesuesi i Komitetit
        Idajet Rexhepi                                               v.v.                                       Rrahman Kadrija
     _______________                                                                                      _________________

